
ᐱᕙᓪᓕᐊᔪᑦ ᑐᓴᕋᑦᓴᑦ
ᒐᕙᒪᑐᖃᒃᑯᑦ ᒑᓴᓖᓄᑦ ᑖᒃᓰᔭᕈᑕᐅᓯᒪᔪᓄᑦ ᑮᓇᐅᔭᖅᑖᑦ ᐅᐃᒍᔭᐅᔪᑦ 2014-ᒧᑦ

ᐃᖃᓗᐃᑦ, ᓄᓇᕗᑦ, ᐃᐳᕈ 9, 2009 - ᓕᐅᓇ ᐊᒡᓗᒃᑲᖅ, ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᑯᓐᓄᑦ, 

ᐊᒻᒪᓗ ᐄᕙ ᐋᕆᐊᒃ, ᓄᓇᕗᒻᒥ ᓯᕗᓕᖅᑎ, ᐅᓪᓗᒥ ᐅᖃᐅᓯᖃᖅᑕᐅᔫᒃ ᓄᓇᓖᑦ ᓄᓇᕗᒻᒥ 

ᐸᕐᓇᐅᑎᖃᑦᓯᐊᒃᑲᓐᓂᕈᓐᓇᓕᕐᓂᖏᓐᓂᒃ ᐊᑯᓂᐅᔪᒧᑦ ᐱᖁᑎᕐᔪᐊᓄᑦ ᐱᔭᕆᐊᓕᖏᓐᓂᒃ ᐱᒍᓐᓇᖅᑐᑎᒃ 

ᖄᒃᑲᓐᓂᖓᒍᑦ $60 ᒥᓕᐊᓐᓂᒃ ᒐᕙᒪᑐᖃᒃᑯᑦ ᒑᓴᓖᓄᑦ ᑖᒃᓰᔭᕈᑎᒥᓂᕐᓂᒃ ᑮᓇᐅᔭᖅᑖᑦᓴᓂᒃ ᐊᑯᓐᓂᖓᓂ 

2010 ᐊᒻᒪᓗ 2014.

“ᓄᑖᑦ ᒑᓴᓖᓄᑦ ᑖᒃᓰᔭᕈᑎᒥᓂᕐᓄᑦ ᑮᓇᐅᔭᖅᑖᖑᓂᐊᖅᑐᑦ ᐱᔪᓐᓇᕈᑕᐅᓂᐊᖅᑐᑦ ᓄᓇᓕᓐᓄᑦ ᓄᓇᕗᒻᒥ 

ᑮᓇᐅᔭᖃᖅᑎᑦᓯᒍᑕᐅᓗᑎᒃ ᐱᒻᒪᕆᐅᔪᓂᒃ ᐱᖁᑎᕐᔪᐊᓂᒃ,” ᐅᖃᖅᓯᒪᔪᖅ ᒥᓂᔅᑕ ᐊᒡᓗᒃᑲᖅ. “ᑲᓇᑕᒥ 

ᐱᕙᓪᓕᐊᔪᓕᕆᓂᕐᒧᑦ ᐱᕈᖅᐸᓪᓕᐊᑎᑦᓯᓂᖅ ᒐᕙᒪᒋᔭᑦᑕ ᑐᕌᒐᕆᓗᐊᖅᑕᖓ. ᐱᖁᑎᕐᔪᐊᓄᑦ 

ᑮᓇᐅᔭᖃᖅᑎᑦᓯᓂᒃᑯᑦ, ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᖅᓱᐃᔪᑦ ᐃᖅᑲᓇᐃᔮᑦᓴᓕᐅᖅᐸᓪᓕᐊᓂᕐᒧᑦ 

ᓴᙱᓕᖅᐹᓪᓕᖅᑎᑦᓯᓂᕐᒧᓪᓗ ᐅᑭᐅᖅᑕᖅᑐᒥ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ, ᐊᑕᐅᑦᓯᒃᑯᑦ ᓄᓇᓕᓐᓄᑦ 

ᐱᔪᓐᓇᕐᓂᖅᑖᕈᑕᐅᓗᑎᒃ ᖃᑭᕙᓪᓕᐊᒍᑎᖃᕈᓐᓇᓂᕐᒧᑦ.”

ᓄᓇᕗᒻᒥ, ᒑᓴᓖᓄᑦ ᑖᒃᓰᔭᕈᑎᒥᓂᕐᓄᑦ ᑮᓇᐅᔭᖅᑖᑦ ᐃᑲᔪᖅᓯᒍᑕᐅᓂᐊᖅᑐᑦ ᐊᕙᑎᑦᑎᓐᓄᑦ ᓱᕈᓗᑦᑕᐃᓕᑎᑦᓯᒃᑯᑦ 

ᓄᓇᓕᓐᓂ ᐱᖁᑎᕐᔪᐊᓂᒃ, ᓲᕐᓗ ᐃᒪᓕᕆᓂᕐᒧᑦ, ᑭᓈᓗᓕᕆᓂᕐᒧᑦ ᐊᑦᓯᕕᓕᕆᓂᕐᒧᓪᓗ ᐱᖁᑎᕐᔪᐊᓂᒃ. 

ᑮᓇᐅᔭᖃᖅᑎᑕᐅᓂᐊᕐᒥᔪᑦ ᓄᓇᓖᑦ ᐱᔪᓐᓇᕐᓂᖅᑖᖅᐸᓪᓕᐊᒍᓐᓇᖁᓪᓗᒋᑦ ᑲᒪᒍᓐᓇᖅᓯᖁᓪᓗᒋᑦ ᐊᑯᓂᐅᔪᒧᑦ 

ᒪᑭᒪᔾᔪᑎᑦᓴᒥᓂᒃ. 2005-ᒥᒃ 2014-ᒧᑦ, ᓄᓇᕗᒻᒥ ᓄᓇᓖᑦ ᑐᓂᔭᐅᓂᐊᖅᑐᑦ $97.5 ᒥᓕᐊᓐᓂᒃ ᒑᓴᓖᓄᑦ 

ᑖᒃᓰᔭᕈᑎᒥᓂᕐᓄᑦ ᑮᓇᐅᔭᖅᑖᑎᒍᑦ. ᒑᓴᓖᓄᑦ ᑖᒃᓰᔭᕈᑎᒥᓂᕐᓄᑦ ᑮᓇᐅᔭᖅᑖᖑᓂᐊᖅᑐᑦ ᐊᑐᐃᓐᓇᕈᓛᖅᑐᑦ 

ᑕᐃᒪᙵᓕᒫᖅ 2014-ᒥ.

“ᓄᓇᕗᒻᒥᐅᓕᒫᑦ ᐱᔪᓐᓇᐅᑎᖃᕐᖓᑕ ᐃᓅᔾᔪᑎᑦᓴᖏᓐᓂᒃ ᐱᒍᓐᓇᖅᓯᒋᐊᖃᕐᓂᕐᒧᑦ,” ᐅᖃᖅᓯᒪᔪᖅ ᓯᕗᓕᖅᑎ 

ᐋᕆᐊᒃ. “ᐅᓪᓗᒥ ᐅᖃᐅᓯᐅᔪᑦ ᑐᑭᖃᕈᑕᐅᓂᐊᖅᑐᑦ ᐊᑦᑕᓇᙱᑦᑐᓂᒃ ᐃᒪᖃᕈᓐᓇᓂᕐᒧᑦ, ᑭᓈᓗᓕᕆᓂᕐᒧᑦ 

ᐊᑦᓯᕕᓕᕆᓂᕐᒧᓪᓗ ᐱᖁᑎᕐᔪᐊᓂᒃ ᓴᓇᒍᑕᐅᓗᑎᒃ, ᐃᖅᑲᓇᐃᔮᑦᓴᖅᑖᕈᑕᐅᓗᑎᒃ ᓄᓇᓕᓐᓂ 

ᑲᒪᑦᓯᐊᕈᑕᐅᓗᑎᓪᓗ ᐊᕙᑎᑦᑎᓐᓂᒃ.”

ᖄᒃᑲᓐᓂᖓᒍᑦ ᐅᐃᒍᔭᐅᓂᖓᑕ ᒑᓴᓖᓄᑦ ᑖᒃᓰᔭᕈᑎᒥᓂᕐᓄᑦ ᑮᓇᐅᔭᖅᑖᖑᖃᑦᑕᓂᐊᖅᑐᑦ ᐊᕐᕌᒍᓄᑦ ᓯᑕᒪᓄᑦ, 

ᑲᓇᑕᐅᑉ ᒐᕙᒪᒃᑯᖏᑦ ᒪᕐᕈᐊᖅᑎᒃᑲᓐᓂᖅ ᐊᖏᓪᓕᒋᐊᖅᓯᔪᑦ ᐊᕐᕌᒍᑕᒫᑦ ᑮᓇᐅᔭᖅᑖᖑᖃᑦᑕᓂᐊᖅᑐᓂᒃ 

ᓄᓇᕗᒻᒧᑦ ᒑᓴᓖᓄᑦ ᑖᒃᓰᔭᕈᑎᒥᓂᕐᓄᑦ ᑮᓇᐅᔭᖅᑖᕆᖃᑦᑕᖅᑕᖏᓐᓄᑦ ᐊᑐᐃᓐᓇᐅᑎᑦᓯᓪᓗᑎᓪᓗ ᓄᓇᓕᓐᓂ 

ᒐᕙᒪᐅᔪᓄᑦ, ᐃᐳᕈ ᐱᒋᐊᙵᕐᓂᖓᓂ, ᑕᖅᑭᓂᒃ ᐱᖓᓱᓂᒃ ᓯᕗᕙᕆᐊᖅᑕᐅᓯᒪᔪᑦ. ᑕᒪᓐᓇ ᑐᑭᓕᒃ ᒑᓴᓖᓄᑦ 

ᑖᒃᓰᔭᕈᑎᒥᓂᕐᓄᑦ ᑮᓇᐅᔭᖅᑖᖑᓂᐊᖅᑐᑦ ᐊᖏᓪᓕᒋᐊᖅᓯᒪᔪᑦ ᓄᓇᕗᒻᒥ $7.5 ᒥᓕᐊᓐᓂᒃ $15 ᒥᓕᐊᓐᓄᑦ 

ᐊᕐᕌᒍᑕᒫᑦ.

“ᒑᓴᓖᓄᑦ ᑖᒃᓰᔭᕈᑎᒥᓂᕐᓄᑦ ᑮᓇᐅᔭᖅᑖᑦ ᐃᑲᔪᕐᓂᖃᖅᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᐱᔭᕇᖅᓯᒍᓐᓇᕐᓂᖏᓐᓄᑦ ᐱᔭᐅᒋᐊᖃᓪᓚᕆᑦᑐᓄᑦ ᐱᐅᓯᕚᓪᓕᖅᑕᐅᒋᐊᓕᓐᓄᑦ ᓄᓇᓕᓐᓂ ᐃᒪᓕᕆᓂᕐᒧᑦ 

ᑭᓈᓗᓕᕆᓂᕐᒧᓪᓗ ᐱᓕᕆᐊᓄᑦ ᓄᓇᕗᓗᑦᑖᒥ,” ᐅᖃᖅᓯᒪᔪᖅ ᖁᐊᓴ ᑯᓱᒐᖅ, ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᕋᖅᑎᒃᑯᓐᓄᑦ. “ᑕᑎᒋᔭᐅᑦᓯᐊᕈᓐᓇᖅᑐᓂᒃ ᑮᓇᐅᔭᖃᖅᑎᑕᐅᖏᓐᓇᕐᓂᖅ ᓄᓇᕗᒻᒥ ᐱᔭᕆᐊᓕᖏᓐᓄᑦ 

ᖃᑦᓯᐅᓂᑦᑎᓐᓄᑦ ᑐᕌᖓᙱᓪᓗᑎᒃ ᑐᑦᓯᕋᖅᓯᒪᒐᑦᑎᒍ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐱᔭᐅᖃᑦᑕᓕᖅᑐᑦ ᒑᓴᓖᓄᑦ 

ᑖᒃᓰᔭᕈᑎᒥᓂᕐᓄᑦ ᑮᓇᐅᔭᖅᑖᖑᖃᑦᑕᖅᑐᑎᒍᑦ.”

ᑲᓇᑕᐅᑉ ᒐᕙᒪᒃᑯᖏᑕ ᐱᕙᓪᓕᐊᔪᓕᕆᓂᕐᒧᑦ ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᖓᑦ ᓱᑲᓕᖅᑎᑦᓯᒋᐊᕈᑕᐅᔪᖅ 

ᐊᖏᓪᓕᒋᐊᖅᑎᑦᓯᒍᑕᐅᓪᓗᑎᓪᓗ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᓯᕙᒌᕈᑎᖏᓐᓄᑦ $33 ᐱᓕᐊᓐ ᐱᖁᑎᕐᔪᐊᓄᑦ, 

ᐃᓚᒋᓕᐅᔾᔨᓯᒪᓪᓗᓂᓗ ᒑᓴᓖᓄᑦ ᑖᒃᓰᔭᕈᑎᒥᓂᕐᓄᑦ ᑮᓇᐅᔭᖅᑖᑦᓴᓄᑦ, $12 ᐱᓕᐊᓐᑲᓴᐃᑦ ᓄᑖᑦ 

ᐱᖁᑎᕐᔪᐊᓄᑦ ᑲᔪᖏᖅᓴᐃᒍᑎᐅᓗᑎᒃ ᑮᓇᐅᔭᖃᖅᑎᑦᓯᒍᑎᐊᓂᐊᕐᑐᑎᒃ ᐊᕌᒎᓐᓄᑦ ᒪᕐᕉᓐᓄᑦ. ᓄᓇᕗᑦ 

ᒐᕙᒪᒃᑯᖏᑦ ᐱᓕᕆᖃᑎᖃᑦᓯᐊᖅᑐᑦ ᒐᕙᒪᑐᖃᒃᑯᓐᓂᒃ ᓇᓗᓇᐃᖅᓯᓯᒪᒍᒪᓪᓗᑎᒃ ᐱᖁᑎᕐᔪᐊᓄᑦ ᑮᓇᐅᔭᐃᑦ 

ᐊᑐᖅᑕᐅᑦᓯᐊᖁᓪᓗᒋᑦ ᓯᕗᓪᓕᐅᑎᖁᔭᐅᓯᒪᔪᓄᑦ ᑖᒃᑯᓇᓂ ᓄᓇᓕᓐᓂ.

ᑐᑭᓯᒋᐊᒃᑲᓐᓂᕈᒪᒍᕕᑦ ᒐᕙᒪᑐᖃᒃᑯᑦ ᖃᓪᓗᓈᓂᓗ ᒑᓴᓖᓄᑦ ᑖᒃᓰᔭᕈᑎᒥᓂᕐᓄᑦ ᑮᓇᐅᔭᖅᑎᒍᑦ 

ᐱᒋᐊᖅᑎᑕᐅᓯᒪᔪᑦ ᒥᑦᓵᓄᑦ, ᑕᑯᒋᐊᕈᓐᓇᖅᑐᑎᑦ ᐅᕗᖓ www.buildingcanada.gc.ca,
www.infrastructure.gc.ca or cgs.gov.nu.ca.

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᑦᓵᒃ:

ᔫᓰ ᐱᐅᓪᒫ

ᐱᕙᓪᓕᐊᔪᓕᕆᓂᕐᒧᑦ ᐊᓪᓚᑦᑎ

ᓕᐅᓇ ᐊᒡᓗᒃᑲᖅ

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᑯᓐᓄᑦ

613-957-0200

ᐱᖁᑎᕐᔪᐊᓕᕆᔨᒃᑯᑦ ᑲᓇᑕᒥ

613-948-1148

ᓵᓐ ᒪᐃᓕ

ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ

ᓄᓇᕗᑦ ᒐᕙᒪᖓ

867-645-8101

http://www.buildingcanada.gc.ca/
http://www.infrastructure.gc.ca/
http://cgs.gov.nu.ca/

